
AZIZ O‘QUVCHI!
“Texnologiya” darsida duradgorlik, pazandalik, tikuvchilik sirlarini, xalq 

hunarmandchiligi ish usullarini, har xil mexanizmlar asosida harakatlanuvchi sodda 
jihoz va buyumlar yasashni, robototexnika elementlaridan foydalanib aqlli texnika va 
texnologiya maketlarini loyihalashtirishni o'rganasiz. Bu buyuk kelajakni yaratuvchi, yangi 
texnologiyalarni amaliyotga tatbiq etuvchi va mamlakatimiz rivojiga ulkan hissa qo'shuvchi 
shaxs sifatida voyaga yetishingizda muhim ahamiyat kasb etadi.

Ushbu darslik bilimlaringizni yanada boyitish yo‘lida sizning eng yaqin hamrohingiz 
bo'lishiga ishonamiz.

Yangi bilimlar va amaliy ko‘nikmalarni egallashingizda omad tilaymiz!
Mualliflar

•»•»■.

I. TEXNOLOGIYA VA DIZAYN YO‘NALISHI
I BOB. ZAMONAVIY TEXNIKA VA TEXNOLOGIYALAR
l-§. Texnika va texnoLogiya

Texnika so‘zi yunoncha “techne” - san’at, ustalik, mahorat kabi ma’nolarni anglatadi. 
Kengroq ma'noda bu so‘z:

• biror ishni mohirlik bilan bajara olish ko‘nikmasini egailaganlik;
• insonning aqliy va jismoniy mehnat faoliyatida qo'llaydigan, uning ish faoliyatini 

osonlashtirishga xizmat qiladigan asbob-uskuna, mexanizm va mashinalar turkumini 
bildiradi.

Texnikaning asosiy maqsadi - odamlarni og'ir yoki muntazam ishlarni bajarishdan 
xalos etish, hayotini yengillashtirishdan iborat.

Asrlar davomida taraqqiy etib borgan texnika quyidagi bosqichlarni o‘z ichiga oladi:
1. Texnikaning paydo bolishi.
2. Hunarmandchilik texnikasi.4 ,
3. Mashina texnikasi. 1
4. Zamonaviy texnika.
Hozirgi zamon texnikasining asosini mashinalar tashkil etadi (1-shakl). Ular 

bajaradigan ishiga ko‘ra bir-biridan farqlanadi.

1-shakl

MASHINALARNING TURLARI

Energetika 
mashinalari

Axborot 
mashinalari

Ishchi 
mashinalar

Bir turdagi energiyani 
boshqa turdagi 

energiyaga aylantirib 
beradi. Masalan, elektr 
dvigatel, generator va 

boshqalar.

Bir turdagi axborotni 
boshqa turdagi 

axborotga aylantirib 
beradi. Masalan, 

smartfon, kompyuter va 
boshqalar.

Muayyan ishni bajaradigan 
va shunga mos ravishda 
ishlarni osonlashtiradigan 

mashinalar. Masalan, 
stanok, lift, kir yuvish 

mashinasi va boshqalar.

Ishlab chiqarish va ishlab chiqarishda qatnashmaydigan texnika turlari farqlanadi.
Texnik taraqqiyotning asosi barcha turdagi uskunalarning asosiy xususiyatlarini 

oshirishdan iborat. Bunday jarayon modernizatsiya deb ataladi.

“Aqlli” texnologiyalar

Virtual texnologiyalar 3D texnologiyalar

“Yashil” texnologiyalar Vertikal texnologiyalar

1-rasm. Zamonaviy texnologiyalar.
Texnologiya - yunoncha “texnos” - mahorat, san’at va “logos” - fan, ta’limot 

so‘zlaridan tashkil topgan.
Texnologiya ish usullari, uning rejimi, harakatlar ketma-ketligini o‘z ichiga oladi. Ishlab 

chiqarish texnologiyasi deyilganda mahsulot ishlab chiqarishda qaysi resurslardan 
foydalanish, qanday usul va ketma-ketlikda ishlov berish yo‘l-yo‘riqlari tushuniladi.

Tabiiy resurslarning borgan sari kamayib borayotganligi insonni tejamkor 
texnologiyalar ixtiro qilishga undaydi. Ishlab chiqarish oqibatida atrof-muhitning ifloslanib 
borishi esa borgan sari kam chiqindili yoki chiqindisiz texnologiyalarni qo'llashga majbur 
etadi.

Fan va texnika rivojlanib borgani sayin texnika hamda texnologiyalarning o'rni va roli 
oshishi natijasida texnologiya ham yangilanib, o‘zgarib bormoqda (1-rasm). Bu esa inson 
qo‘l mehnatini yengillashtirish, mehnat unumdorligini oshirish, sifatli mahsulot ishlab 
chiqarishga xizmat qiladi.

M Tabiiy resurslar kamayib, insonlarning ehtiyojlari oshib borayotganligi va 
—ekologiyaning ifloslanishi sharoitida qanday texnologiyalarni qo'llash samarali

bo'ladi? Javoblaringizni asoslang.

3.
4.

Texnika va texnologiya tushunchalarini ta’riflang.
Texnika va texnologiyalarning asosiy maqsadi nima?
Mashinalarning qanday turlarini bilasiz?
So‘nggi yillarda qanday texnologiyalarga talab oshib bormoqda va nima 
uchun? Javoblaringizni asoslang.



2-§. Texnik mexanizmlar

2-§. Texnik mexanizmlar

Mashina - o'ziga biriktirilgan vazifalarni bajarish uchun energiya sarflaydigan, bir- 
biriga bog'langan qismlardan (detal, mexanizm) iborat texnik qurilma.

Mexanizm (yunoncha “mechane” - mashina) - harakatni o'zgartiruvchi va uzatuvchi 
qurilma. Bunda yetakchi detaining harakati bir yoki bir nechta detallarning ma'lum bir 
harakatini keltirib chiqaradi. Osma blok, richag, g'ildirak (charxpalak) kabilar eng oddiy 
mexanizmlar hisoblanadi.

Detal - mashinaning bir xil materiallardan tayyorlangan va alohida bo'laklarga 
ajralmaydigan qismi.

Mashina o‘z vazifasini bajara olishi uchun ishchi (ijrochi) element! bo'ladi.
Mashinaning ishchi elementini dvigatel harakatga keltiradi. Harakat dvigateldan ishchi 

elementga maxsus uzatmalar (uzatish qurilmalari yoki mexanizmlar) orqali o‘tadi. Bu 
jarayonda ko'proq mexanik uzatmalardan, ya’ni tasmali, zanjirli, tishli, chervyakli, friksion 
uzatmalardan foydalaniladi.

?Л
Ko'rinishi Uzatma turlari

Tasmali uzatma - mashina mexanizmlarida 
aylanma harakatni bir valdan ikkinchi valga tasma 
yordamida uzatuvchi mexanizni. Tasmali uzatma 
vallarga o'rnatilgan shkivlar va tasmalardan iborat. 
Tasmalarning yassi, ponasimon, doiraviy kesimli va 
boshqa turlari mavjud.

Zanjirli uzatma - bir valdan ikkinchi valga 
aylanma harakatni uzatuvchi zanjirli mexanizm. 
Eng oddiy zanjirli uzatma tishli yetakchi g'ildirak 
(yulduzcha)li yetakchi val, yulduzchali yetaklanuvchi 
val hamda zanjirdan iborat bo'ladi.

Tishli uzatma - aylanma harakatni tishli 
g'ildiraklar yordamida uzatadigan mexanizm. Ular 
diametrlari, tishlarining soni va harxilligi bilan 
yetaklanuvchi vallarning aylanish tezligini o'zgartirish 
imkonini beradi.

Chervyakli uzatma - vint (chervyak) va u bilan ilashadigan 
chervyak g'ildiragi vositasida ayqash vallarga aylanma harakat 
uzatadigan mexanizm. Harakat chervyakdagi trapetsional 
rezba bilan g'ildirakning yoysimon tishlari orasidagi ilashish 
kuchi natijasida uzatiladi.

Friksion uzatma (diskli, silindrli, konusli) - o'qlari parallel 
va kesishuvchi vallar orasida harakatni uzatish, aylanma 
harakatni vintli va ilgarilanma harakatga aylantiruvchi 
mexanizm. Aylanma harakat yetakchi va yetaklanuvchi 
g'ildiraklarning gardishlari o‘rtasidagi ishqalanish hisobiga 
uzatiladi.

Reykali uzatma - aylanma harakatni ilgarilanma (yoki 
teskarisi) harakatga aylantirish uchun xizmat qiladi. U silindrik 
tishli g'ildirak va tishli reykadan tashkil topgan.

Agar harakatning uzatilishi suyuqlik yoki gazlar ishtirokida 
amalga oshsa, bunday uzatmalar gidravlik yoki pnevmatik 
uzatmalar deyiladi.

2-rasm. Mexanik uzatmalarning qo'llanilishi.

1-
2.

3.
4.

Mashinalar qanday asosiy qismlardan tashkil topadi?
Ventilator, ekskavator va avtomobillarning ishchi (ijrochi) elementlarini 
ayting.
Mashinalarda ishlatiladigan mexanik uzatmalar haqida ma’lumot bering. 
Tasmali, zanjirli, tishli, chervyakli, friksion, reykali uzatmalar qaysi 
sohalarda ishlatiladi?

